
Amici dei Semplici (Amìs di Sambi)

L’asouchasioun Amìs di Sambi a l’é nâ a la fin ët i anh ’80 a Bœvës, e da ënloura a s’é  
dèta bin da fâ për proumœve la vita cultural dël paìs.
L’Asouchasioun  a  l’a  ourganizà  ët  cours  e  d’ëncountr  qu’a  l’an  tratà  onhi  sorta 
d’argoumènt ës la vita, l’ëstoria e la cultura dël post e nhant mac. Pi que tut a l’a fèt vegue 
couma qu’a caziavou na vota, a l’a moustà couma ‘s pœl curase coun l’erbe, couma venta  
avée rëspet ët la natura, couma counhouse i ouzéi, ël fioû e ël bestie dël post. A l’a co 
ourganizà ët cours ët pouezìa, ët cultura tradisiounal, ët bai ousitan e për sërcâ l’èva a la  
manera ët na vota, e ët lesioùn d’arqueologìa, d’alimentasioun natural, e ët fotografìa.
A l’a pe ëncoû fèt ët viage e ët caminade e a l’a prezentà ët libre ës la cultura dël paìs.
Dountré ët qui qu’a fan part ët l’asouchasioun a l’an fèt ën gros travài, qu’ou l’a durà ët i  
anh, për sërcâ, cœie e vardâ tut lo qu’a pœzìou ës la cultura e ël tradisioun dël paìs ën 
particoular ës quisti argoumènt:
lingouistic:  ëstorie,  prouvèrbi,  manere ët  dî,  ourasioun, bai  tradisiounai,  ëstranœmi dël 
famìe; voucaboulari (marcand la diferensa ët prounounsia e la manera ët chamâ ël coze 
tra na frasioun e l’aouta), travai e mëstée, manere d’ënlevâ ël bestie e ët travaiâ la tèra 
qu’a coustumou pi o a ‘s dœourou pi vère
nœmi di pœst: lista di nœmi di pœst qu’a i é sël tèritori marcand ounda a ’s trœvou ës la 
mapa
manera ët vive e coustum: tut lo que rigouarda la vita ët l’om (nasita, mort, feste, jœ e 
divèrtimant, coustum e manera ët vestise)
manera ët manjâ e ët cuzinâ
mound  fantastic:  ëstorie  si  përsounage  famous  ët  la  nosta  “mitologia”  e  dël  mound 
imaginari
ëncoû d’aout: përsounage, ëstoria dël post, arqueologìa, relijouzità, arquitetura
A l’an pe co cœì i fèr e tut lo que a dœouràvou na vota për i travai e i mëstée d’ënloura.

L’asouchasioun a l’a fèt sœrte ënt ël 2002 ël libre “Béstie, bestiëtte, bestiàs” qu’ou fa la  
lista ët couma qu’a ‘s chamavou ël bestie a Bœvës (ëstampà da Primalpe) e òoura a ësta 
prountandne n’aout ës l’arbou.


